
Аңдатпа. Мақалада жалпы жер асты ғимаратттар мен имараттарды 
гидрооқшаулаудың теориялық негіздеме қарастырылған. Жалпы жер асты 
ғимараттар мен имараттарды гидрооқшаулардың заманауи технологияларына 
сипаттама берілген. Гидрооқшалау жұмысы принципін ашып  қарастырған.  
 
Кілт сөздер: гидрооқшаулау, имараттар, әдіс, суды қорғау, жер асты сулары, 
грунт, битум. 
 
Аннотация. В данной статье рассматривается обзор гидроизоляции подземных 
зданий и сооружений. Рассмотрены водозащитные мероприятия подземных 
частей зданий и сооружений от действия поверхностных и подземных вод. 
Раскрыты принципы работы гидроизоляции. 
 
Ключевые слова: гидроизоляция, сооружений, методы, водозащита, подземные 
воды, грунт, битум. 
 
Abstract. The overview of waterproofing of underground buildings and structures are 
reviewed in this article. Waterproofing measures of underground parts of buildings and 
structures from the action of surface and groundwater are considered. Principles of 
waterproofing work are revealed. 
 
Key Words: waterproofing, constructions, method, water protection, underground 
water, priming, bitumen. 

 
 

Имараттардың негізгі бөлігін жер асты ғимараттары құрайды, себебі жер асты 

құрылысы көп қаражатты қажет етеді. Жер асты ғимараттар мен имараттардың 

құрамына кіретін имараттар іргетас негізі, қабырғалар, тоннель, каналдар, іргетас 

балкалары, жертөлелер және басқада  конструктивтік элементтер. Жер асты 

ғимараттар мен имараттардың қорғанысы құрылыс конструкцияларының  ұзақ 

мерізімде қызмет атқаруын қамтамасыз етеді. Қорғаныс шараларының негізгі 

түрлерінің бірі – гидрооқшаулау [1].  

Ғимараттардың жер асты қабат бөліктері, іргетас және жертөлелер грунт 

қабатымен байланысып жатады. Жер асты ғимараттарының конструкицялары грунт 

суларымен байланысқа түсетіндіктен өте мықты, берік болуы қажет, себебі 

геологиялық ортамен  байланысқа түскенде ғимарат конструкцияларында 

қопарғыш кернеу және мөлшерден тыс деформациялануға алып келуі мүмкін. 

Жер асты ғимараттарды пайдаланудың сапалы болуының негізгі  

факторларының бірі – гидрооқшаулау. Себебі жер асты ғимараттарының 

эксплуатациялық және техникалық сипаттамалары берік гидрооқшаулауға 

байланысты.  Ал жер асты ғимараттарының беріктігі құрылыста қоладынылатын  

гидрооқшаулау жаңа заман талаптарына сай болуын қажет етеді. 

Жерасты паркингі, жертөлемдері, жерасты өту имараттары, сауда 

орталықтарының құрылысы эксплуатация кезінде өте құрғақ болуды талап етеді. 

Сондай-ақ сумен үздіксіз байланыста болатын имараттарға мысалы: қауыз 

қабырғалары, іргетас, жертөлелер, каналдар, темірбетон резервуарлары және т.б.с. 

ұзақ уақытқа дейін өзінің құрамын сақтап қалатын гидрооқшаулау қажет. 

Сондықтан гидрооқшаулау іргетастың негізгі конструктивтік элементтерінің бірі 

болып саналады. 

Гидрооқшаулауды жер асты ғимараттарын сумен байланыс кезінде қорғау 

шараларының басқа түрлері эксплуатациялық, техникалық, экономикалық 

тұрғыдан тиімсіз болған жағдайда қолданған жөн.  

Жер асты ғимараттарын гидрооқшаулау – аса жауапкершілікті талап етеді 

және гидрооқшаулау технологиясы әрдайым жаңартылып, сондай-ақ жаңа 

қондырғылар мен материалдар өңделініп отырады.  

Гидрооқшаулау әдісітерін таңдау кезінде, келесі типтерін қолданған тиімдірек, 

мысалыға: сырлы битумдық, цементті сылау, асфальтті сылау (ыстық мастик 

немесе ертінді), асфальтті сылау (салқындатылған эмульсиялық мастик), құйылған 

асфальт, желімді битум, пластмассалы және металлдық [2]. 

Гидрооқшаулау құрамы мен типін таңдағанда, ең алдымен жер асты 

ғимаратының түрін, ылғалға түсу деңгейін және қоршау конструкцияларының 

жарықтарға беріктілігін, гидрооқшаулауға түсетін механикалық әсерін ескеру, 

температурасын, жұмыс істеу жағдайын, материалдың құны мен тапшылығын, 

таңдалынған гидрооқшаулау түрінің барлық талаптарға сай екендігін қарастырып, 

содан кейін құрамын анықтап,  гидрооқшаулау қабаты мен қалыңдығын анықтау 

қажет. Гидрооқшаулау қондырғысының жұмысын ҚР ҚН 3.02-36-2006 талаптарына 

сай орындау қажет [3]. 

Гидрооқшаулау жер асты ғимараттарын ішкі көлемін капилляр, грунт және 

жер беті сулары өтіп кетуінен  қоршау конструкциялары арқылы қорғайды, сондай-

ақ іргетас элементтерін және қорғаныс конструкцияларын коррозиядан (тот 

басудан) сақтап тұрады. 

Жер асты ғимараттарының учаскелерін  әр түрлі  жағдайда су басу қаупі бар, 

сондықтан әр жағдайда түрлі гидрооқшаулаудың типтері қолданыс табады.  

Гидрооқшаулаудың негізгі түрлеріне: сыртқы арынға қарсы; ішкі арынға 

қарсы; сужинағыш гидрооқшау; арынсыз, жер беті және сүзгіден өткен сулардан 

қорғайтын гидрооқшау; капиллярлы ылғалдан қорғайтын гидрооқшау. Сыртқы 

арынға қарсы гидрооқшау ішкі гидрооқшауға қарағанда тиімдірек болып келеді, 

себебі грунт суларынан келетін сыртқы ылғалға төзімді және экономикалық 

тұрғыдан тиімді қорғаныс болып келеді. Жалпы гидрооқшаудың бұл түрі жаңа 

ғимараттар мен имараттарды тұрғызғанда қолданысын табады. Ал ішкі арынға 

төтеп беретін гидрооқшау ішке енетін ылғалға толық төтеп беруі қажет, алайда оны 

жеңілірек түрде жүргізіуге болады. Су жинағыш гидрооқшаулау ішкі 

гидрооқшаулауға қарағанда конструктивтік және суға төтеп беру күштілігімен 

ерекшеленеді. Жер беті суларынан қорғайтын арынсыз гидрооқшауға айтарлықтай 

ауырлық күші түспейді, алайда су өткізбеуі тиіс.  

Қондыру әдістері бойынша гидрооқшаулау келесі түрлерге бөлінеді: сіңдіру; 

сылау; орамды; металлды және иньекциялық [2]. 

 
 

1 сурет: Жер асты ғимараттар гидрооқшауы 
а – грунт суының арынына төтеп беретін; б –грунтты капиллярлы ылғалға төтеп беретін 

1 - гидрооқшаулау; 2 – салмақ түсетін конструкция; 3 – бетонды дайындық;  
4 – қабырғадағы қорғаныс қоршау (қажет болған жағдайда орнатылады); 5 – қорғаныс 

төселім; 6 – грунт суларының максималды деңгейі 

2 сурет: Жер асты ғимараттарына арналған гидрооқшау түрлері 

а) сыртқы арынға қарсы гидрооқшау; б) ішкі арынға төтеп беретін гидрооқшау; 
в) сужинағыш гидрооқшау; г) жер беті және сүзілген судан қорғайтын шатыр үлгісіндегі 

гидрооқшау; д) грунт ылғалынан қорғайтын гидрооқшау. 
1- тік гидрооқшау; 2-көлденең гидрооқшау; 3-еден гидрооқшауы. 

 
Ғимараттар мен имараттарды сулы ортадан қорғау (гидроқшау) түрлерін 

жобалауда, есептеуде, таңдауда аймақтың инженерлік-геологиялық, 

гидрогеологиялық және экологиялық жағдайын, имараттың конструктивтік 

ерекшелігін, қорашап тұрған ғимараттардың жағдайын, экологиялық талаптарды, 

қолданылатын материалдардың тапшылығы мен құнын ескеру қажет.  

Ғимараттардың құрылысын жүргізуде, жобалауда, эксплуатацияға берілуде 

қойылатын талаптарды  ескермеу кез-келген ғимараттың ұзақ мерізімде  қызмет 

жасауына кедергі келтіреді. 

